
РЕСЕЙ ФЕДЕРАЦИЯСЫНЫҢ МЕМЛЕКЕТТІК 
БАҒДАРЛАМАЛАРЫНА АУДИТ ЖҮРГІЗУ

ӘДІСНАМАСЫНЫҢ ЕРЕКШЕЛІКТЕРІ

Аннотация. Нәтижеге бағдарланған бюджеттеуге көшу үдерісі 
бюджет қаражатын пайдалану тиімділігінің көрсеткіштерін арттыру 
қажеттілігіне әкелді. Халықтың тіршілігін қамтамасыз ету салалары 
бойынша бюджет қаражатын қайта бөлудің негізгі тетігі бағдарламалық-
нысаналы басқаруды қолдану, нақты айтқанда мемлекеттік 
бағдарламаларды әзірлеу болып табылады.

Мемлекеттік бағдарламалар бағдарламалық-нысаналы әдісін іске 
асыру барысында бюджет жүйесінің барлық деңгейлерінде атқарушы 
билік органдарының қызметінде басқарудың айқындаушы құралы 
болып есептеледі. Мемлекеттік бағдарламаларды іске асыру дәрежесі 
ең алдымен мемлекет қаражатын барлық деңгейлерде пайдаланылуына 
байланысты. Мемлекеттік реттеу мақсаттарының кең таңдауын және 
оларға қол жеткізу үшін ресурстардың тапшылығын еске ала отырып, 
шешімдер қабылдау кезінде мемлекет қаражатының нақты қайтарылуы 
және оларды мемлекеттің стратегиялық мақсаттарына сәйкес дұрыс 
пайдалану мәселесі туындайды.

Сонымен қатар, мемлекеттік бағдарламаларды практика жүзінде 
орындаудың маңызды және ажырамас элементтерінің бірі тиімділік 
аудиті болып саналады. «Мемлекеттік аудит және қаржылық бақылау 
туралы» Қазақстан Республикасының Заңына сәйкес мемлекеттік 
бағдарламалардың аудиті тиімділік аудиті бағыттарының бірі ретінде 
қаралады. Дегенмен, көптеген Мемлекеттік бағдарламалар жүзеге 
асырылғанына қарамастан, олар түпкі мақсатқа жете алмайды және 

еліміздің стратегиялық мақсаттарын орындамайды. Бұл тиімділік 
аудиті жүйесінің, ең бастысы мемлекеттік бағдарламаларда жүргізілетін 
әдіснаманың толық жетілмегендігін, кемшіліктерін көрсетеді. Осыған 
байланысты, шетелдік тәжірибені қарастыру мақсатында посткеңестік 
кеңістіктегі тұрақты дамып келе жатқан ел - Ресей Федерациясының 
тәжірибесі қаралды. Ұсынылған мақалада Ресей Федерациясының 
мемлекеттік бағдарламаларына аудит жүргізудің ерекшеліктері мен 
әдіснамалық аспектілері зерттеліп, біздің жүйемізді жетілдіруге ықпал 
ететін ұсыныстар берілді. Сонымен қатар Ресей Федерациясының 
мемлекеттік қаржылық бақылау эволюциясы шеңберіндегі тиімділік 
аудитінің мәні көрсетілген.

Түйін сөздер: Мемлекеттік бағдарлама, бағдарламалық-мақсатты 
қағидат, Стратегиялық жоспарлау, әдістеме, тиімділік аудиті, стандарттар.

Б.A. Ауезова*, С.Б. Макыш

Евразийский национальный университет им. Л.Н. Гумилева, 
Нур-Султан, Казахстан. 

E-mail: bahyt2407@gmail.com

ОСОБЕННОСТИ МЕТОДОЛОГИИ ПРОВЕДЕНИЯ АУДИТА 
ГОСУДАРСТВЕННЫХ ПРОГРАММ РОССИЙСКОЙ 

ФЕДЕРАЦИИ

Аннотация. Процесс перехода к бюджетированию, ориентированному 
на результат, привел к необходимости повышения показателей эффек-
тивности расходования бюджетных средств. Основным механизмом 
перераспределения бюджетных средств по сферам жизнеобеспечения 
населения является применение программно-целевого управления, а 
именно разработка государственных программ. 

Государственные программы являются определяющим инструментом 
при реализации программно-целевого метода управления в деятельности 
органов исполнительной власти на всех уровнях бюджетной системы. 
Степень реализации государственных программ в главной мере зависит 
от использования средств государства на всех уровнях.  Принимая к 
сведению широкий выбор  целей государственного регулирования и 
дефицит ресурсов для их достижения,  на первый план при принятии 
решений встает вопрос  реальной отдачи средств государства и правиль-
ное их использование в  соответствии со стратегическим целям госу-
дарства. 

В свою очередь, одним из важных и неотъемлемых элементов 
практического выполнения государственных программ является аудит 
эффективности. В соответствии с Законом Республики Казахстан «О 
государственном аудите и финансовом контроле» аудит государственных 
программ рассматривается как одно из направлений аудита 
эффективности. Однако, несмотря на то, что многие государственные 
программы реализуются, они не достигают конечной цели и не 
выполняют стратегических целей нашей страны. Это свидетельствует 
о неполном совершенствовании, недостатках системы аудита 
эффективности, а главное методологии, проводимой в государственных 
программах. В этой связи, с целью рассмотрения зарубежного опыта был 
рассмотрен опыт Российской Федерации – стабильно развивающейся 
страны на постсоветском пространстве. В представленной статье 
изучены особенности и методологические аспекты проведения аудита 
государственных программ Российской Федерации, даны рекомендации, 
способствующие совершенствованию нашей системы, также отражена 
сущность аудита эффективности в рамках эволюции государственного 
финансового контроля Российской Федерации.

Ключевые слова: государственная программа, программно-целевой 
принцип, стратегическое планирование, методика, аудит эффективности, 
стандарты.

FEATURES OF THE METHODOLOGY FOR AUDITING STATE 
PROGRAMS OF THE RUSSIAN FEDERATION

Abstract. The process of transition to result-oriented budgeting has 
led to the need to improve the efficiency of budget spending. The main 
mechanism for the redistribution of budget funds in the spheres of life support 
of the population is the use of program-targeted management, namely the 
development of state programs.

State programs are the determining tool in the implementation of the 
program-target method of management in the activities of executive authorities 
at all levels of the budget system. The degree of implementation of state 
programs mainly depends on the use of state funds at all levels.  Taking into 
account the wide range of goals of state regulation and the lack of resources 

to achieve them, the question of the real return of state funds and their proper 
use in accordance with the strategic goals of the state comes to the fore when 
making decisions.

In turn, one of the important and integral elements of the practical 
implementation of state programs is an efficiency audit. In accordance 
with the Law of the Republic of Kazakhstan “On State Audit and Financial 
Control”, the audit of state programs is considered as one of the areas of 
performance audit. However, despite the fact that many state programs are 
being implemented, they do not achieve the ultimate goal and do not fulfill 
the strategic goals of our country. This indicates incomplete improvement, 
shortcomings of the efficiency audit system, and most importantly, the 
methodology carried out in government programs. In this regard, in order 
to consider foreign experience, the experience of the Russian Federation, a 
steadily developing country in the post-Soviet space, was considered. The 
presented article examines the features and methodological aspects of the 
audit of state programs of the Russian Federation, provides recommendations 
that contribute to the improvement of our system, and also reflects the essence 
of the efficiency audit in the framework of the evolution of the state financial 
control of the Russian Federation.

Key words. State program, program-target principle, Strategic planning, 
methodology, performance audit, standards.

Кіріспе. Шет елдердің тәжірибесі бюджеттік шығыстардың 
тиімділігінің өсуі бағдарламалық-нысаналы бюджеттеу арқылы қамта-
масыз етілетінін көрсетеді. Бұл тиісті мемлекеттік бағдарламаларда 
көзделген нақты сандық нәтижелерге қол жеткізу мақсатында 
мемлекеттік шығындарды жүзеге асыруды көздейді .

Соңғы онжылдықтарда біздің елімізде жоспарлаудың бағдарламалық-
мақсатты әдісі белсенді енгізілгеніне қарамастан, қазіргі уақытта қол 
жеткізілген нәтиже көрсеткіштері мен қаражатты нақты игеру негізінде 
мемлекет қаражатын бөлудің қолданыстағы жүйесі тиімді емес, өйткені 
ол стратегиялық мақсаттарға қол жеткізуді қамтамасыз етпейді. Осыған 
байланысты, қазіргі уақытта әрбір жеке жағдайдың ерекшелігін ескере 
отырып, құралдарды пайдалануды бағалау тәсілдерін әзірлеудің нақты 
қажеттілігі бар. Ол үшін шетелдік тәжірибені қарастырып, біздің 
жүйені жетілдіруге септігін тигізетін аспектілерді бөліп көрсеткен жөн. 
Ұсынылған мақалада посткеңестік кеңістіктегі тұрақты дамып келе 
жатқан ел - Ресей Федерациясының тәжірибесі қарастырылады.

Материалдар мен әдістер. Бұл жұмыстағы талдау объектісі 
Ресей Федерациясының мемлекеттік бағдарламаларының тиімділігін 
тексерудің нормативтік базасы және әдіснамалық қамтамасыз етілуі.

Зерттеудің ақпараттық базасы:
- Ресей Федерациясының Бюджет кодексі, «Есеп палатасы 

туралы» Федералдық заң, «Ресей Федерациясының мемлекеттік 
бағдарламаларын әзірлеу, іске асыру және тиімділігін бағалау тәртібін 
бекіту туралы» қаулы және «Есеп палатасы жүзеге асыратын бақылау 
және сараптамалық-талдау қызметін әдістемелік қамтамасыз етудің 
ақпараттық материалдары» болып табылады.

Зерттеу Қазақстан Республикасында осы бағытты жетілдіру 
бойынша ұсынымдар беру үшін Ресей Федерациясының мемлекеттік 
бағдарламалар аудит жүргізу ерекшеліктеріне әдіснамалық қамтамасыз 
етілуіне шолу жасауға бағытталған.

Нәтижелер. Мемлекеттік бағдарламалардың тиімділігі аудитін 
әдіснамалық қамтамасыз етуді жетілдіру мемлекеттік бағдарламаларға 
аудит жүргізу мен бағалауға неғұрлым объективті тәсілдер әзірлеуге 
мүмкіндік береді, бұл бюджет қаражатын жұмсаудың тиімділігін 
арттыруға ықпал етеді.

Талқылау. Ресейде 2012 жылдан бастап бюджеттік жүйенің 
бюджеттерін қалыптастырудың бағдарламалық принципіне көшу 
басталды. Бұл бюджет шығыстарының бағыттарын бюджеттік 
қаржының жоспарланған көлеміне және қазіргі жағдайдағы өткен 
жылдардың нақты шығыстарына сүйене отырып талдау өзінің 
тиімсіздігін көрсеткеніне байланысты. Сондықтан Ресейде бюджеттер 
мақсатты бағдарламалар негізінде жасалады, бұл ұзақ мерзімді қаржы 
саясатын жүзеге асыру құралы және қатаң бюджеттік шектеулер 
жағдайында мақсаттар мен шығындарды байланыстыру арқылы бюджет 
шығындарын тиімді басқару міндетін шешуге арналған әлеуметтік-
экономикалық процестерге бағытталған әсер ету құралы.

Мемлекеттік бағдарлама - бұл негізгі мемлекеттік функцияларды 
іске асыру аясында әлеуметтік-экономикалық даму және Ресей 
Федерациясының ұлттық қауіпсіздігін қамтамасыз ету саласындағы осы 
саясаттың басымдықтары мен мақсаттарына қол жеткізуді қамтамасыз 
ететін міндеттер, іске асыру мерзімдері, орындаушылар, ресурстар және 
мемлекеттік саясат құралдары бойынша өзара байланысты жоспарланған 
іс-шаралар кешенін қамтитын стратегиялық жоспарлау құжаты (Об 
утверждении Порядка разработки, реализации и оценки эффективности 
государственных программ Российской Федерации: 02.08.2010).

Ресей Федерациясының бюджеттік жүйесінің барлық деңгейлерінде 
мемлекеттік бағдарламаларды әзірлеу мемлекеттің қазіргі ұлттық 
саясатының ажырамас бөлігі болып табылады. Бұл факт, ең алдымен, ел 
бюджетінің бағдарламалық-мақсатты принцип бойынша қалыптасуымен 
түсіндіріледі.

Ресей Федерациясының бюджеттік жүйесінің барлық деңгейлеріндегі 
мемлекеттік бағдарламалар атқарушы органдардың қызметінде 
бағдарламалық және мақсатты басқару әдісін жүзеге асыруда шешуші 
құрал болып табылады. Бюджеттік процеске бағдарламалық-нысаналы 
жоспарлауды енгізу бюджет қаражатын бөлуге деген көзқарасты 
өзгертуді ғана емес, сондай-ақ бюджет қаражатын негізгі иеленушілер 
қызметінің нәтижелері мен негізгі бағыттары туралы баяндамаларды 
жыл сайын дайындауды көздейді.

Ресей Федерациясының Бюджет кодексіне сәйкес жыл сайын барлық 
мемлекеттік бағдарламалардың іске асырылу тиімділігіне бағалау 
жүргізіледі. Сонымен қатар, оларды бағалау тәртібі мен өлшемдерін 
сәйкесінше Ресей Федерациясының Үкіметі, Ресей Федерациясы 
субъектісінің мемлекеттік билігінің жоғарғы атқарушы органы немесе 
муниципалитеттің жергілікті әкімшілігі белгілейді.

Жоғарыда айтылғандарды жүйелей келе, Стратегиялық жоспарлау 
құжаттары жүйесіндегі мемлекеттік бағдарламалардың мәні мен орнын 
1 - суретте көрсетілген схема түрінде ұсынуға болады.

Мемлекеттік бағдарлама кез келген деңгейде бірқатар шектеу 
факторларына сәйкес әзірленеді, олардың негізгілері мыналар болып 
табылады:

1) Ағымдағы және жоспарлы кезеңдерге арналған федералдық бюджет 
туралы Федералдық заңмен белгіленген аталған бағдарламаларды 
қаржылық қамтамасыз ету.

2)  мемлекеттік бағдарламаның мақсаттары мен міндеттері:
- Ресей Федерациясының әлеуметтік-экономикалық даму страте-

гиялары;
- Ресей Федерациясының стратегиялық жоспарлаудың салалық 

құжаттары;
- Ресей Федерациясының кеңістіктік даму стратегиялары;
- Ресей Федерациясының Үкіметі қызметінің негізгі бағыттары;
- Федералдық заңдардың ережелері; Ресей Федерациясы Прези-

дентінің шешімдері.
Ресейде мемлекеттік бағдарламаларды әзірлеу кезінде бір уақытта 

қосымша және негіздеуші материалдар дайындалады, мысалы: 
әлеуметтік-экономикалық дамудың қазіргі жай-күйінің сипаттамасы, 
күтілетін нәтижелерді болжау, мемлекеттік бағдарламаларды іске 
асыру тәуекелдерінің сипаттамасы, кіші бағдарламалар жиынтығының 
негіздемесі, мемлекеттік бағдарламаны іске асыру саласындағы 
мемлекеттік реттеу шараларының сипаттамасы, қажетті қаржы 
ресурстарының негіздемесі, әлеуметтік-экономикалық дамудың тиісті 

саласының сипаттамасы, мемлекеттік бағдарламаның тиімділігін 
бағалау әдістемесі., мемлекеттік бағдарламалардың көрсеткіштерін 
есептеу әдістемесі және ақпарат жинау тәртібі туралы мәліметтер, еңбек 
ресурстарына қажеттіліктің негізгі параметрлері.

Әрбір мемлекеттік бағдарлама үшін, әдетте, мынадай негізгі 
бөлімдерді қамтитын паспорт жасалады: жауапты орындаушы; 
бірлесіп орындаушылар; қатысушылар; кіші бағдарламалар; нысаналы 
индикаторлар мен көрсеткіштер; бағдарламаны іске асырудың кезеңдері 
мен мерзімдері; бюджеттік қаржының көлемі; бағдарламаны іске 
асырудан күтілетін нәтижелер.

 
 
 
 
 
 
 
 
 
 
 
 
 
 
 
 
 

 
 
 

 
 

 
 
 

Сурет – 1. Стратегиялық жоспарлау құжаттары жүйесіндегі мемлекеттік бағдарламалардың мәні мен орны. 

Ресей Федерациясының 
әлеуметтік-
экономикалық даму 
стратегиясы 

Ресей Федерациясының 
кеңістіктік Даму 
стратегиясы 

Ресей Федерациясының 
салалық стратегиялық 
жоспарлау құжаттары 

Ресей Федерациясының 
ұзақ мерзімді кезеңге 
арналған әлеуметтік-
экономикалық даму 
болжамы 

РФ Бюджет кодексі 

РФ мемлекеттік 
бағдарламалары 

Негізгі мемлекеттік функцияларды іске асыру аясында 
әлеуметтік-экономикалық даму және Ресейдің ұлттық 
қауіпсіздігін қамтамасыз ету саласындағы мемлекеттік 
саясаттың басымдықтары мен мақсаттарына қол жеткізуді 
қамтамасыз ететін міндеттер, іске асыру мерзімдері, 
орындаушылар мен ресурстар және мемлекеттік саясат 
құралдары бойынша өзара байланысты жоспарланған іс-
шаралар кешенін қамтитын стратегиялық жоспарлау құжаты. 

Түйінді мемлекеттік функцияларды 
іске асыру шеңберінде әлеуметтік-
экономикалық даму және қауіпсіздік 
саласындағы мемлекеттік саясаттың 
басымдықтары мен мақсаттарына қол 
жеткізуді қамтамасыз ететін 
мемлекеттік саясаттың іс-шаралары 
мен құралдарының жүйесі 

Қаржылық қамтамасыз ету бойынша 
шектеулер белгілейді 

Сурет – 1. Стратегиялық жоспарлау құжаттары жүйесіндегі 
мемлекеттік бағдарламалардың мәні мен орны.

Ресей Федерациясы Үкіметінің 02.08.2010 жылғы № 588 «Ресей 
Федерациясының мемлекеттік бағдарламаларын әзірлеу, іске асыру 
және тиімділігін бағалау тәртібін бекіту туралы» қаулысына сәйкес, 
мемлекеттік бағдарламаны дайындау кезінде, жоғарыда айтылғандай, 
оның тиімділігін бағалау әдістемесі әзірленуде. Сонымен қатар, 
дайындық кезеңінде кез-келген мемлекеттік бағдарлама міндетті түрде 
қоғамдық талқылауға және жауапты орындаушылардың қоғамдық 
кеңестерінің отырыстарында алдын-ала талқылауға жатады, содан кейін 
ғана Ресей Федерациясы Үкіметінің актісімен бекітіледі (Вуймо, 2017).

Сонымен қатар, Есеп палатасының бір ерекше функциясы - Ресей 
Федерациясының мемлекеттік бағдарламаларының жобалары бойынша 
сараптама және қорытынды жасау болып табылады.

«Ресей Федерациясының Есеп палатасы туралы» Федералды заң 
тиімділік аудиті мен мемлекеттік бағдарламаларына аудит жүргізу 
түсініктерді екі бөлек көрсетеді. Заң бойынша, Ресей Федерациясының 
мемлекеттік бағдарламаларының аудиті олардың қалыптасу және іске 
асырылу сапасын бағалау үшін қолданылады:

1) оларды іске асыру барысы мен нәтижелерінің берілген талаптарға 
сәйкестігін;

2) жұмыстардың жекелеген кезеңдерін орындау кестелерінің 
және ресурстық қамтамасыз ету туралы мәліметтердің негізділігі мен 
сақталуын;

3) нәтижелердің федералды ресурстармен арақатынастарын 
қарастырады (О Счетной палате Российской Федерации: Федеральный 
закон).

Мемлекеттік бағдарламалардың аудиті бөлігінде Есеп палатасының 
қызметін әдіснамалық қамтамасыз ету жеткілікті түрде дамығанын және 
жүйелендірілгенін атап өткен жөн. 

Есеп палатасының қызметін әдіснамалық қамтамасыз ету Есеп 
палатасының қызметін ұйымдастыру және оның бақылау және 
сараптамалық-талдау қызметін жүзеге асыру рәсімдерін реттейтін 
Есеп палатасының өзара байланысты стандарттары мен әдістемелік 
құжаттары жүйесін қалыптастыру және жетілдіру процесін білдіреді. 
Есеп палатасының стандарттары мен әдістемелік құжаттары әдіснамалық 
қамтамасыз ету жөніндегі негізгі құжаттар болып табылады.

Есеп палатасының стандарттары - Есеп палатасы қызметінің алуан 
түрлерін жоспарлаудың, ұйымдастырудың және жүзеге асырудың 
сипаттамаларын, қағидалары мен рәсімдерін және (немесе) олардың 
нәтижелеріне қойылатын талаптарды айқындайтын, белгіленген 
тәртіппен әзірленген және бекітілген ішкі нормативтік құжаттар.

Есеп палатасының әдістемелік құжаттары - Есеп палатасында Ресей 
Федерациясының нормативтік құқықтық актілерінің ережелерін, Есеп 
палатасының стандарттары мен өзге де нормативтік құжаттарын іске 
асыру әдістерінің (тәсілдерінің) сипаттамасын немесе бақылау, сараптама, 
талдау және Есеп палатасының өзге де қызмет түрлерінің жекелеген 
рәсімдерін жүзеге асыру әдістерінің (тәсілдерінің) сипаттамасын 
қамтитын, белгіленген тәртіппен әзірленген және бекітілген құжаттар.

Есеп палатасында әдістемелік құжаттар мен стандарттар 1996 жылдан 
бастап әзірленеді және қазіргі уақытта Есеп палатасының әдістемелік 
құжаттары мен стандарттары жүйесінің негізін құрайды. 2004 жылы 
тұрақты дамып келе жатқан сыртқы мемлекеттік аудит стандарттары 
жүйесінің құрылымы құрылды. 

Ресей Федерациясы Есеп палатасының стандарттары ұйымдастыру 
қызметінің стандарттары мен сыртқы мемлекеттік аудит стандарттары 
болып  екіге бөлінеді. Сыртқы мемлекеттік аудит стандарттарының 
үш түрі бар: жалпы стандарттар, арнайы стандарттар және Ресей 
Федерациясының федералдық бюджеті мен мемлекеттік бюджеттен тыс 
қорлары бюджеттерінің аудит (бақылау) стандарттары. Мемлекеттік 
бағдарламаларға аудит жүргізу барысында қолданылатын стандарттар 
2-ші суретте көрсетілген.

Сурет 2. Мемлекеттік бағдарламаларға аудит жүргізу барысында 
қолданылатын стандарттар

Мемлекеттік бағдарламаларды тексеру кезінде Есеп палатасы 
келесі стандарттарды қолданады: «МАС 101 бақылау шараларының 
жалпы ережелері», «МАС 102 Сараптамалық-талдау шараларының 
жалпы ережелері», «МАС 104 Тиімділік аудиті». Сондай-ақ, МАС 301 
Ресей Федерациясының мемлекеттік бағдарламаларына аудит жүргізу 
деп аталатын арнайы стандарт әзірлену үстінде. Есеп палатасының 
сыртқы мемлекеттік аудит (бақылау) стандарттарын әзірлеу тәсілдері 
ИНТОСАИ (ISSAI) стандарттарын дайындаудың негізгі қағидаттары 
мен тәсілдемелеріне сәйкес келеді (Информационные материалы, 
отражающие особенности методологического обеспечения контрольной 
и экспертно-аналитической деятельности, осуществляемой Счетной 
палатой Российской Федерации).

Сондай-ақ, мемлекеттік бағдарламаларды бағалаудың ресейлік 
тәжірибесі аралық және қорытынды бағаны бөлу қажеттілігін көрсетеді. 

Аралық бағалау мемлекеттік бағдарламаны іске асыру кезеңінде 
жүргізіледі. Бұл бағалау кейбір дереккөздерде диагностикалық немесе 
мемлекеттік немесе салалық бағдарлама идеясын қалыптастыру деп 
аталады. Қорытынды кезеңде жүргізілген бағалау, әдетте, жалпылама 
бағалау деп аталады. Бағалау жүргізу бірнеше кезеңнен тұрады:

  Бағдарламаны бағалау мақсатын қою;
  Бағдарламаны бағалау міндетін анықтау;
  Бағалау жоспарлау, ақпарат жинау әдістері мен құралдарын 

анықтау;
  Бағдарламаны іске асыру барысы туралы ақпарат жинау;
  Бағдарламаны іске асыру барысы туралы ақпаратты талдау;
  Есепті дайындау.
Мемлекеттік және салалық бағдарламаларды бағалау нәтижелері 

бойынша есепті қалыптастыру кезінде мемлекеттік аудитордың 
сараптамалық пікіріне жол беріледі.  Мемлекеттік және салалық 
бағдарламаларға бағалау жүргізу кезінде байқау, зерделеу, сауалнама 
жүргізу және сұхбат жүргізу әдістері қолданылады.

Ресей Федерациясында мемлекеттік бағдарламаларды бағалағанда 
келесі әдістер қолданылады: кешенді әдіс және индикаторлық бағалау 
әдісі.

Кешенді әдіс мемлекеттік бағдарламаның іске асырылуын бағалауға 
мүмкіндік береді, барлық бағыттар мен көрсеткіштер бойынша алынған 
нәтижелерді жалпы бағалауға мүмкіндік береді, сондай-ақ мемлекеттік 
және салалық бағдарламалардың тиімділігін кешенді бағалауға 
мүмкіндік береді.

Өз кезегінде, индикатор бойынша бағалау әдісі индикаторларды 
сапалық және сандық сипаттамалары бойынша қол жеткізу тұрғысынан 
бағалауға мүмкіндік береді. Бұл әдісті қолдану үшін бірінші кезекте бағалау 
кезінде пайдаланылатын мемлекеттік бағдарламаның индикаторларын 
айқындау қажет. Индикаторлар ретінде мемлекеттік бағдарламаны іске 
асыру сапасын бағалауға мүмкіндік беретін параметрлер пайдаланылуы 
мүмкін.  Мемлекеттік бағдарламаларды бағалаудың индикаторлық әдісі 
Мемлекеттік бағдарламалар индикаторларының жоспарлы және нақты 
мәндерін салыстыруды қамтиды. 

Мемлекеттік бағдарламалардың кешенді әдісі – бағдарламаның 
түпкілікті нәтижелерін бағалау тәсілін пайдалануды көздейді.   
Бірінші тәсілді қолдану кезінде бағалау мемлекеттік және салалық 
бағдарламалардың болжамды және нақты нәтижелерін салыстыру 
арқылы мемлекеттік немесе салалық бағдарлама тиімділігінің кешенді 
көрсеткішін есептеу жолымен жүргізіледі.  Бұл әдіс мемлекеттік 

немесе салалық бағдарламаның белгілі бір кезеңі аяқталған кезде 
немесе бүкіл бағдарлама аяқталғаннан кейін қолданылады. Бағалаудың 
осы әдістемесі мемлекеттік немесе салалық бағдарламаларды іске 
асырудың тиімділігін бағалауға, сондай-ақ бағдарламалардың түпкілікті 
нәтижелеріне қол жеткізбеуден келтірілген залалды есептеуге мүмкіндік 
береді (Исследование методологии оценки экономического эффекта 
использования средств, направленных на достижение целей и задач 
стратегических и программных документов). 

Сонымен қатар, сыртқы факторлардың әсерін ескере отырып, 
бағдарлама мен қорытынды нәтижелер көрсеткіштеріндегі өзгерістер 
арасындағы байланысты бағалауға негізделген тәжірибе қолданылады. 
Мемлекеттік бағдарламалардың тиімділігін талдау мынадай жолдармен 
жүзеге асырылады:

Шығындар мен пайдаларды талдау-бағдарламаны іске асырудан 
түскен барлық шығындар мен пайдаларды құндық мәнде бағалауға 
бағытталған;

Шығындар мен нәтижелілікті талдау-ақшалай мәндегі әлеуметтік 
әсерлерді есептемей, бағдарлама нәтижесінің бірлігінің құнын есептеуге 
мүмкіндік береді;

Бағдарламаның жекелеген элементтеріне (мақсаты, міндеттері, 
жоспарлау, басқару, мониторинг, нәтижелілік, тиімділік) салмақ коэф-
фициенттерін беруден тұратын интегралдық бағалау [Белогорцева, 
2018].

Осылайша, Ресей Федерациясының тәжірибесі Мемлекеттік 
бағдарламаларды бағалау жеке жүргізілуі керек екенін көрсетеді.  Алдын 
ала және қорытынды бағалауды жүргізу іс-шаралардың тиімділігін 
салыстыруға, сондай-ақ түпкі мақсаттарға қол жеткізу дәрежесін 
бағалауға мүмкіндік береді.

Қорытынды. Ресей Федерациясы жақында бағдарламалық және 
мақсатты жоспарлаумен экономикаға көшкеніне және мемлекеттік 
бағдарламалардың аудитінде тәжірибесі аз болғанына қарамастан, бұл 
жерде әдіснамалық қамтамасыз ету жетілдірілген және жүйелендірілген. 
Тиімділік аудиті және федералды Заңдағы мемлекеттік бағдарламалардың 
аудиті ұғымының бөлінуі қазірдің өзінде мемлекеттік бағдарламалардың 
рөліне көбірек көңіл бөлуді білдіреді. 

Ең басты ерекшелігі Мемлекеттік бағдарламалар жобалары бойын-
ша сараптама мен қорытындыны жүзеге асыру болып табылады, 
бұл мемлекеттік бағдарламаны әзірлеу кезеңінде бағдарламаның 
кемшіліктерін анықтауға мүмкіндік береді. 

Қазақстан Республикасындағы көптеген мемлекеттік бағдарла-

малардың жүйелілігінің болмауы, мақсаттары мен міндеттерін айқындау 
барысында жіберілетін қателіктер, қазіргі өзекті проблемалардың бірі 
болып табылады. Сондықтан, Ресей Федерациясының жоғарыда аталған 
тәжірибесін біздің жүйеге енгізу, әсіресе әзірлеу кезеңінде мемлекеттік 
бағдарламалар жобасын сараптамадан өткізу орынды болар еді.

Сондай-ақ Республикалық бюджеттің атқарылуын бақылау жөніндегі 
есеп комитеті  мемлекеттік бағдарламаларға тиімділік аудитін жүргізу 
барысында тиімділік аудитінің әдіснамасын басшылыққа алады. Бұл 
ерекше жағдайларды объективті бағалауға және ескеруге кедергі 
келтіреді. Мемлекеттік бағдарламалардың аудиті бойынша жеке 
стандартты әзірлеу аудиттің сапасын арттыруға септігін тигізер еді.

Сонымен қатар, «Мемлекеттік аудит және қаржылық бақылау 
туралы» Қазақстан Республикасы Заңының 12-бабына сәйкес тиімділік 
аудитінің бір бағыты республикалық бюджетті атқару және мемлекет 
активтерін пайдалану бөлігінде Қазақстан Республикасы Мемлекеттік 
жоспарлау жүйесі құжаттарының іске асырылу тиімділігінің аудиті 
болып табылады («О государственном аудите и финансовом контроле» 
Закон Республики Казахстан).

Мемлекеттік бағдарламаларды қамтитын, Мемлекеттік жоспарлау 
жүйесінің құжаттарының іске асырылуына тиімділік аудитін қоспағанда, 
тиімділік аудитінің қалған барлық бағыттары бойынша әдіснама 
әзірленгенін айтып кеткен жөн.

Осыған байланысты, жоғары аудит органдарының халықаралық 
практикасын ескере отырып, тиімділік аудитінің аталған бағыты 
бойынша жеке әдіснаманы әзірлеу орынды деп есептейміз.

